
"S'ISCH NUT MEH ZU SYNER ZYT"

D’ JOHRESZYTE, MUESCH NUR LUEGE,
HESCH AU SCHO GMERKT, SIN US DE FUEGE.
D' MARTSTRATEGE, PR-FRITZE,

MOCHE EUS IM WINTER Z'SCHWITZE.

DIE TUEN DR UMSATZ OPTIMIERE,

DENE SOTT ME S'FUDI DOCH ABSCHMIERE.
DOCH WENN'S DR MARKT VERLANGT,
DIE’S VOR KEINER LUGI BANGT.

WENN'S SY MUESS MACHSCH DR DAG ZUR NACHT,
SOLANG DASS S'KONSUMVEH MITMACHT.

DAS LOT SICH MALCHE UNSCHENIERT,
D'HAUPTSACH ISCH, DAS DING RENTIERT.

GIB EI MILLION UND ICH MACH,
ZUM BUNDESROT DR GROSCHTI AFF.
S'GYSI REGULA LACHT DUMPF,

DIE TUSCHE MR GRAD MIT DR WIDMER-SCHLUMPF.

ERDBEERFLADLI, OSCHTERCHUECHLI,

E CHUPFERPLATZ ALS GSCHIRRHANDTUECHLI,
GRATTIHASE, OSCHTERMANNE,

MAISINGE RUND UM D'WIEHNACHTSTANNE.

FASNACHTSWAIE, FASCHTEBOHLE,
S'SCHWARZPULVER CHASCH BIM DOKTER HOLE,
0V0 WARM IM BANNTAGSMUFF,

E CHIRCHGMEINHUS IM SCHONTHAL-PUFF.

ESO WIRD S'UNDERSCHT Z'0BERSCHT KEHRT,
DOCH S’'MANATSCHMENT SICH NUT DRUM SCHERT,
S'VOLK FINDET SICH IM FALSCHE FILM,

UND CHAUFT TROTZDAM, FINDS NIT SO SCHLIMM.

UND WENN AU SCHO AM DRITT ADVANT,
E OSCHTERHAAS GSTORT UMMERENNT,
DR SALE-MANATSCHER FINDET'S TOLL,
UND NIMMT SI SCHNURRE SCHAMPAR VOLL.

D" BLOCHERE, SEIT ER, MIT IHREM ALTE,
TUET MEH UND MEH IHR STIMMVOLK SPALTE,
E BITZ MEH GLAMMER WER NIT OHNI,

MIR TUSCHE DA MIT EM BERLUSCONI.

MIR CHLUTTERI SIN AU NIT DUMM,

MIR CHEHRE DORUM S'SPRICHWORT UM:
L,ERST DAS VERGNUGEN, DANN DIE ARBEIT*,
WENN S'GANZE AU INS WASSER GHEIT.

DE ANDERE NARRE WYT VORUS,

MIR STIEGE Z'MITTS IM UMZUG US,

UND GOHN AN BUMMEL, PROFILAKTISCH,
UND FUHLE EUS GANZ SCHON GALAKTISCH.

EM MARTSTRATEG INS STAMMBUECH GSCHRIEBE,
DIR CHONNET EUS ALLI GSTOHLE BLIEBE,

SCHO IN DER BIBLE D'WOHRET LYT,

"JEDES DING HET SYNI ZYT".

